
0295 037 000 Kirjaamo 
www.ely-keskus.fi PL 8060, 96101 Rovaniemi 
Y-tunnus 2296962-1 kirjaamo.lappi@ely-keskus.fi 

IÄVTUTTÂS LAAPI EENNÂMKODE TULVERISKÂKUÁVLUN 

Tuávááš 

Eennâm- já meccituáluministeriö lii 20.12.2018 Laapi iäláttâs-, jotolâh- já pirâskuávdáá (IPI-
kuávdáš) iävtuttâs mield nomâttâm čácáduvâi já merâtääsi pajanem keežild šaddee 
tulveriskâkuávluid Laapi eennâmkode kuávlust. Iävtuttâs já nomâttem vuáđuduvvii tulveriiskâi 
algâlii árvuštâlmân, mon ääigi ráhtojii tâi tärhistuvvojii čácádâhkuávlukuáhtásiih já merâriidon 
kyeskee raporteh (www.vesi.fi/trh). 

Taat äššikirje oovdânpuáhtá tulveriiskâi haaldâšmist adelum laavâ (620/2010) 20 § miäldás ii 
tärhistem tulveriiskâi algâlii árvuštâllâm já iävtuttâs várás Laapi eennâmkode merhâšittee já 
eres tulveriskâkuávlun. IPI-kuávdáš lii savâstâllâm valmâštâllâm ääigi täärhistmist toi kieldâiguin 
já piäluštemlájádâsâiguin, moi kuávlust árvuštâllâm mield láá merhâšittee tulveriskâkuávluh tâi 
nubástusah 20.12.2018 nomâttum merhâšittee tulveriskâkuávloid. Tulveriiskâi algâlii 
árvuštâllâm täärhistmist já iävtuttâsâst merhâšittee tulveriskâkuávlun láá kevttum iššeen 
eennâm- já meccituáluministeriö 18.12.2022 tuhhiittem tulveriiskâi haldâšemvuáváámeh 
Kiemâjuuvâ, Tuárnusjuuvâ já Avveeljuuvâ čácádâhkuávluin sehe Kiemâ riddokuávluin. 

Iävtuttâs vuáđuld eennâm- já meccituáluministeriö noomât merhâšittee tulveriskâkuávluid já 
aasât tooid tulvejuávhuid majemustáá 22.12.2024. Merhâšittee tulveriskâkuávloid ráhtojeh tâi 
peividuvvojeh tulvevaarâ- já tulveriskâkáártáh sehe ubâ čácádâh- tâi riddokuávlu luávdee 
vuáváámeh tulveriiskâi haldâšem várás. 

Virgeomâhái vuáváámij já ohjelmij pirâsvaiguttâsâi árvuštâlmist adelum laavâ (nk. SOVA-laahâ 
200/2005) miäldásâš Tulveriiskâi haldâšemvuávám já pirâsčielgiittâs valmâštâllâm: uásálistem, 
tieđettem já kuullâm -äššikirje lii uáinimnáál čujottâsâst www.vesi.fi/trh. 

Tärhistem tulveriiskâi algâlii árvuštâlmân 

Digitallâš tuáváášäššikirje algâlijn árvuštâlmijn 

Laapi riddokuávlu 

Simojoki čácádâhkuávlu 

Kaakamojoki čácádâhkuávlu 

Tuárnusjuuvâ-Muoniojuuvâ čácádâhkuávlu 

Kiemâjuuvâ čácádâhkuávlu 

Paččvei čácádâhkuávlu 

Tiänu čácádâhkuávlu 

Njiävđám já Uvduujuuvâ čácádâhkuávluh 

Toollâmjuuvâ kierâčácádâhkuávlu 

Uđđâ tiätuvuáđu riiskâi árvuštâlmist 

Laapi IPI-kuávdáš lii peividâm tulveriiskâi algâlijd árvuštâlmijd puoh Laapi čácádâhkuávluin já 
riddokuávluin. Árvuštâlmijn láá kevttum iššeen tulvevarâkáártáh, aiccum tulvealoduvah já 
päikkitiätuamnâstuvah. Ko verdid ovdebáá árvuštâlmân, Tuárnusist, Avelist já Ruávinjaargâst 
tulvevarâkarttim lii šoddâm tärhibin já Kiemâjuuvâ várás láá finnimnáál uđđâ tulvevarâkáártáh 
Isohaarast Kitisii Kokkosniva vyeimilájádâs räi. Päikkitiätuamnâstuvâi uásild lii kevttum puoh 
ääigitásásumos tiätu. 

http://www.vesi.fi/trh
http://www.vesi.fi/trh
https://www.vesi.fi/tra_arviointi/tulvariskien-alustava-arviointi-lapin-rannikkoalueelle/
https://www.vesi.fi/tra_arviointi/tulvariskien-alustava-arviointi-simojoen-vesistoalueelle/
https://www.vesi.fi/tra_arviointi/tulvariskien-alustava-arviointi-kaakamojoen-vesistoalueelle/
https://www.vesi.fi/tra_arviointi/tulvariskien-alustava-arviointi-tornionjoen-muonionjoen-vesistoalueelle/
https://www.vesi.fi/tra_arviointi/tulvariskien-alustava-arviointi-kemijoen-vesistoalueelle/
https://www.vesi.fi/tra_arviointi/tulvariskien-alustava-arviointi-paatsjoen-vesistoalueelle/
https://www.vesi.fi/tra_arviointi/tulvariskien-alustava-arviointi-tenojoen-vesistoalueelle/
https://www.vesi.fi/tra_arviointi/tulvariskien-alustava-arviointi-naatamojoen-ja-uutuanjoen-vesistoalueille/
https://www.vesi.fi/tra_arviointi/tulvariskien-alustava-arviointi-tuulomajoen-latvavesistoalueelle/

Ive 2018 maŋa tábáhtum tulveh 

Laapi kuávlust láá tábáhtum ive 2018 maŋa táváliist stuárráb tulveh iivij 2020 já 2023. Ive 2020 
tulve hettij eromâšávt Ruávinjaargâ, Kittâl já Avveel. Ive 2020 tulve Ruávinjaargâst västidij ohtii 
20 ivveest kiärdášuvvee tulve. Tulve tovâttij Kiemâjuuvâ čácádâhkuávlust monnii verd vahâgijd 
já Kittâlist il. ferttij evakuistiđ puárásij palvâlemtáálu. Suoijimtoimâiguin lâi máhđulâš estiđ 
stuárráb vahâgij šoddâm. 

Ive 2023 tulve tovâttij vahâgijd Tuárnusjuuvâst já Muoniojuuvâst. Tulve västidij ohtii 100 ivveest 
kiärdášuvvee tulve. Vahâgeh šoddii maađijáid, aassâmrakânâssáid já luámurakânâssáid čoođâ 
juhârido. Tuárnus kaavpug kuávlust Näränperä tulveviemâr eestij stuárráb vahâgij šoddâm. 

Eennâmkevttimist tábáhtum tâi vyerdittettee kuávdáš nubástusah 

Laapi kuávlust kuávluikevttim vuáváámist váldojeh ain pyerebeht huámášumán tulveriiskah já 
huksiimist váldojeh huámášumán vyelemuuh huksimaloduvah. Motomeh riskâčuosâttuvah láá 
sirdum meddâl tulvekuávluin. Laapi čácádâhkuávlui já riddokuávlu eennâmkevttimist iä lah 
tábáhtum merhâšittee nubástusah, moh vaiguttiččii tulveriskáid. 

Šoŋŋâdâhnubástus vaiguttâsárvuštâllâm merhâšittee nubástusah 

Laapi kuávlust šoŋŋâdâhnubástus vaiguttâsárvuštâlmeh iä lah merhâšitteht nubástum oovdeb 
árvuštâlmist. Árvuštâlmist láá kevttum iššeen uđđâsumoseh finnimnáál 
šoŋŋâdâhnubástusrekigeh. Riddokuávlun láá finnimnáál šoŋŋâdâhnubástus huámášumán 
väldee merâtulvevarâkáártáh. 

Čaasijtipšom oohtânsovâttem 

Árvuštâlmist láá oovdânpuohtum Laapi kuávlu čäcihámášumij tileluokittâllâm já čaasijtipšom 
ulmeh siämmáánáál ko oovdeb árvuštâlmist. Árvuštâllâm lii ton lasseen tutkâm 
riskâčuosâttuvâid, main sättih tulvetilálâšvuođâst šoddâđ háituliih pirâsvaiguttâsah. Enâmustáá 
tágáreh čuosâttuvah láá Kiemâ já Ruávinjaargâ merhâšittee tulveriskâkuávluin. Laapi kuávlust 
pirrâsân tulvetilálâšvuođâst šaddee háituliih vaiguttâsah láá kuittâg táválávt koskâpuddâsiih já 
páiháliih já tain iä árvuštâllâm mield šoodâ vaiguttâsah čaasij tile luokittâlmân čaasijtipšom 
uáinust. 

Tain kuávluin, mooid lii rahtum tulveriiskâi haldâšemvuávám, lii tulveriiskâi haldâšemtooimâi 
vuáváámist valdum huámášumán čaasijtipšom ulmeh já tooimah. 

Tulveriiskâi haldâšem ulmeh já tooimah 

Laapist tulveriiskâi haldâšem ulmeh já tooimah láá asâttum merhâšittee tulveriskâkuávluid 
siskeldeijee čácádâh- já riddokuávloid (Kiemâjuuvâ, Tuárnusjuuvâ-Muoniojuuvâ já Avveeljuuvâ 
čácádâhkuávluh já Kiemâ riddokuávlu). Laapi eres čácádâh- tâi riddokuávluin iä lah 
miäruštâllum ulmeh tâi tooimah tulveriiskâi haldâšem várás. 

Tulvesuojâlem tooimah láá olášuttum tâi joođoost Avelist, Kittâlist, Ruávinjaargâst, 
Kiemâjäävrist já Tuárnusist. Avelist puoh viemâreh láá aledum já tulveriskâ kuávlust lii 
čielgâsávt kiäppánâm. Kittâlist láá syeijejum merhâšitteemus tulveriskâčuosâttuvah 
(tiervâsvuotâkuávdáš já palvâlemtááluh) já Ruávinjaargâst tulvesuojij rähtim lii algâttum. 
Ubâlâšvuottân tulvesyejeh iä kuittâg lah kuábbáágin kuávlust tuárvi, vâi tulveriiskâi haldâšem 
ulmeh liččii olášum. Kiemâjäävrist Pöyliöjärvi puáđu aledem lii meddâlistám kuávdážân čyeccee 
merhâšittee tulveriiskâ. Tuárnusist Näränperä viemmâr aledem lii joođoost, já tot keeppid 
čielgâsávt Tuárnus kuávdáá tulveriiskâ. 

Tohhum tulvesuoijimtooimâi tiet iävtuttâs miäldásávt Kiemâjäävri kaavpug muttuuččij 
merhâšittee tulveriskâkuávlust eres tulveriskâkuávlun. Avelist tulveriskâ lii merhâšitteht 
kiäppánâm tulvesuojâlemtooimâi áánsust. Kuávlust láá kuittâg vala olášuthánnáá uási 
tulveriiskâi haldâšem tooimâin, mon keežild iävtuttâs mield kuávlu merkkejuuččij vala-uv 
merhâšittee tulveriskâkuávlun. 

Tulveriskâkuávlui noomâtmân vaigutteijee eres ääših 

Noomâtmân lii vaiguttâm Kittâl, Tuárnus já Avveel tulveriskâkuávluin riskâ tulveviemârij paijeel 
kulgâmân tâi pieđgânmân. Tuárnus tulveriskâkuávlust lii ton lasseen valdum huámášumán 
jieŋâpuáđutulve riskâ. Ovdeláá mainâšum tahheeh lijjii fáárust árvuštâlmist Avelist já Tuárnusist 
oovdeb poojij ääigi. 

Kuávlulâžžân tahhen láá ton lasseen valdum huámášumán ovdeláá tábáhtum tulveh já Kiemâ 
kuávlust stuorrâ riskâ jotelávt šaddee já vijđes merâtuulván. Ruávinjaargâst já Kittâl tarkkum 
tulveest táváluboh tulveh tovâtteh merhâšittee vahâgijd. 

Oovdeb árvuštâlmist noomâtmân vaiguttij Kiemâjäävrist riskâ Pöyliöjärvi puáđu paijeel 
kulgâmân. Puáđu aaleedmáin puáđu paijeelkulgâmriskâ lii kepidum čielgâsávt. Ton lasseen ko 
váldá huámášumán čácáduvâi heiviittâllâm, te puáhtá arvâliđ, et Kiemâjäävri kaavpug 
merhâšittee tulveriskâ lii kiäppánâm čielgâsávt. Iävtuttâs mield Kiemâjäävri kaavpug 
nubásmittoo merhâšittee tulveriskâkuávlust eres tulveriskâkuávlun. 

Merhâšittee tulveriskâkuávluh 

Merhâšittee tulveriskâkuávlu noomâtmist váldojeh huámášumán tulve tuođânálásâšvuotâ já tast 
šaddee vaahâgliih čuávumušah sehe kuávluliih já páiháliih tileh. Čuávumušâi merhâšitteevuotâ 
árvuštâlloo almolii uáinust. 

Árvuštâlmist tárkkojeh čuávuvááh tulve vaahâgliih čuávumušah: 

- vaahâglâš čuávumuš ulmui tiervâsvuotân tâi torvolâšvuotân;

- velttidmettumvuotâpalvâlus tego čäcihuolâttâs, energiahuolâttâs, tiätujotoluv tâi nube

siämmáásullâsii tooimâ kuhesáigásâš koskâldum;

- ohtsâškode eellimtehálij tooimâi torvejeijee ruđâlii tooimâ kuhesáigásâš koskâldum;

- kuhesáigásâš tâi vijđes vaahâglâš čuávumuš pirrâsân; tâi

- taggaar vaahâglâš čuávumuš kulttuuráárbán, mon ij pyevti tivvoođ.

Eennâm- já meccituáluministeriö nomâttem väldikodálâš tulveriiskâi haldâšem 
koordinistemjuávkku lii linjim merhâšittee tulveriskâkuávlu kriterijd muštočalluustis 22.12.2010. 
Tagareh láá il.: 

- eenâb ko 500–1000 fastâ ässed härvinâš tulve1 luávdim aassâmkuávlust,

- maaŋgah tiervâsvuotâhuolâttâsrakânâsah tâi huolâttâslájádâsrakânâsah, main láá
maaŋgah pisovááh seŋgâsajeh sehe párnái peivikiäjuh härvinâš tulve luávdim
kuávlust,

- kuávlu tááhust merhâšittee ässeemere palvâleijee čääsiväldimlájádâs härvinâš tulve

luávdim kuávlust,

- pasâttâsčäciputestemlájádâs tooimâ hemâdum tiervâsvuođâ äštee vuovvijn,

- merhâšittee vyeimilájádâs tâi maaŋgah šleđgâsajattuvah härvinâš tulve luávdim
kuávlust,

- maaŋgah maađijeh, kááđuh, ryevdirađemääđhih tâi čäcijotolâhkiäinuh potkâneh

härvinâš tulve ääigi.

Laapi IPI-kuávdáš iävtut et tavlustuvâin 1 já 2 oovdânpuohtum kuávluh nomâttuvvojeh 
tavlustuvâst oovdânpuohtum vuáđustâsâiguin merhâšittee tulvekuávlun. Kuávluh láá 
oovdânpuohtum kárttáin lahtosist 1. 

1 Härvinâš stuorrâ tulven puáhtá anneeđ statistiklávt ohtii 500…1000 ivveest kiärdášuvvee tulve. Tulveriiskâ 
merhâšitteevuođâ árvuštâlmist puáhtá kevttiđ meid täävjib kiärdášuvvee tulve. (asâttâs 659/2010, Tulveriiskâi haldâšem 
koordinistemjuávhu muštočaalâ 22.12.2010)  

Tavlustâh 1. Iävtuttâsah čácádâhkuávlui merhâšittee tulveriskâkuávlun Laapi IPI-kuávdáá 
kuávlust. 

Čácádâh 
Merhâšittee 
tulveriskâkuávlu 

Vuáđustâsah iävtuttâssáid 
(Laahâ tulveriiskâi haaldâšmist 620/2010, 8 §) 

Kiemâjuuvâ 
čácádâhkuávlu 

Ruávinjargâ Vaahâglâš čuávumuš ulmui tiervâsvuotân tâi torvolâšvuotân: 
- Suullân 6500 ässed härvinâš tulve luávdim aassâmkuávlust
- Maaŋgah vaigâdávt evakuistemnáál čuosâttuvah

(tiervâsvuotâkuávdáš, maaŋgah palvâlemtááluh, peivikiäjuh,
škoovlah)

Velttidmettumvuotâpalvâlus kuhesáigásâš koskâldum: 
- Šleeđgâ já liegâsvuođâjuovâččem koskâldum
- Merhâšittee maađijjotolâhohtâvuođâi potkânem
- Pasâttâsčäcihuolâttâs koskâldum
Kuhesáigásâš tâi vijđes vaahâglâš čuávumuš pirrâsân:
- Maaŋgah čuosâttuvah
Tivomettum vaahâglâš čuávumuš kulttuuráárbán
- Kuávlust lii eennâmkoddemuseo já kyehti eres Laapi kuávlun

tehálii museo
- Kuávlust láá muáddi väldikodálávt tivrâs

kulttuurärbivyehičuosâttuv
Eres vuáđustâsah: 
- Tarkkum tulveest táváluboh tulveh-uv tovâtteh stuorrâ

vahâgijd

Kiemâjuuvâ 
čácádâhkuávlu 

Kittâl Vaahâglâš čuávumuš ulmui tiervâsvuotân tâi torvolâšvuotân: 
- Váhá paijeel 800 ässed härvinâš tulve luávdim

aassâmkuávlust
- Maaŋgah vaigâdávt evakuistemnáál čuosâttuvah

(tiervâsvuotâkuávdáš já maaŋgah palvâlemtááluh)
Velttidmettumvuotâpalvâlus kuhesáigásâš koskâldum: 
- Maađijjotolâhohtâvuođâi potkânem
- Pasâttâsčäcihuolâttâs koskâldum
Kuhesáigásâš tâi vijđes vaahâglâš čuávumuš pirrâsân:
- Motomeh čuosâttuvah
Tivomettum vaahâglâš čuávumuš kulttuuráárbán
- Päikkikuávlumuseo tulvevaarâst
Eres vuáđustâsah:
- Kuávlust láá tiettum tulveh, main lii laavâ 8 § uáivildem, almolii

uáinust vaahâgliih čuávumušah.
- Tarkkum tulveest táváluboh tulveh-uv tovâtteh stuorrâ

vahâgijd

Tuárnusjuuvâ 
čácádâhkuávlu 

Tuárnus Vaahâglâš čuávumuš ulmui tiervâsvuotân tâi torvolâšvuotân: 
- Vááijuv 2000 ässed härvinâš tulve luávdim aassâmkuávlust
- Maaŋgah vaigâdávt evakuistemnáál čuosâttuvah (il. 

puárásijpäikki já peivikiäčču)
Velttidmettumvuotâpalvâlus kuhesáigásâš koskâldum: 
- Merhâšittee jotolâhohtâvuođâi potkânem
- Šleeđgâjuovâččem koskâldum
- Pasâttâsčäcihuolâttâs koskâldum
Tivomettum vaahâglâš čuávumuš kulttuuráárbán;
- Kuávlust lii Aine taaiđâmuseo
Eres vuáđustâsah:
- Kuávlust láá tiettum tulveh, main lii laavâ 8 § uáivildem, almolii

uáinust vaahâgliih čuávumušah.
- Riskâ tulveviemârij paijeel kulgâmân

Čácádâh 
Merhâšittee 
tulveriskâkuávlu 

Vuáđustâsah iävtuttâssáid 
(Laahâ tulveriiskâi haaldâšmist 620/2010, 8 §) 

Paččvei 
čácádâhkuávlu 

Avveel Vaahâglâš čuávumuš ulmui tiervâsvuotân tâi torvolâšvuotân: 
- Suullân 1700 ässed härvinâš tulve luávdim aassâmkuávlust
- Maaŋgah vaigâdávt evakuistemnáál čuosâttuvah 

(tiervâsvuotâkuávdáš, palvâlemtááluh, maaŋgah peivikiäjuh) 
Velttidmettumvuotâpalvâlus kuhesáigásâš koskâldum: 
- Merhâšittee jotolâhohtâvuođâi potkânem
- Tulvevaarâst šleđgâsajattâh
- Pasâttâsčäcihuolâttâs koskâldum
Eres ääših, maid väldiđ huámášumán:
- Kuávlust láá tiettum tulveh, main lii laavâ 8 § uáivildem, almolii

uáinust vaahâgliih čuávumušah.
- Riskâ tulveviemârij paijeel kulgâmân

Tavlustâh 2. Iävtuttâsah riddokuávlu merhâšittee tulveriskâkuávlun Laapi IPI-kuávdáá kuávlust. 

Merârido 
uási 

Merhâšittee 
tulveriskâkuávlu 

Vuáđustâsah iävtuttâssáid 
(Laahâ tulveriiskâi haaldâšmist 620/2010, 8 §) 

Laapi 
riddokuávlu 

Kiemâ kaavpug Vaahâglâš čuávumuš ulmui tiervâsvuotân tâi torvolâšvuotân: 
- Masa 1000 ässed härvinâš tulve luávdim aassâmkuávlust
- Maaŋgah vaigâdávt evakuistemnáál čuosâttuvah (il.

pyecceiviäsu, palvâlemtáálu, ovdánemvádulij aassâmviäsu,
kyehti peivikiäju)

Velttidmettumvuotâpalvâlus kuhesáigásâš koskâldum: 
- Šleeđgâ já liegâsvuođâjuovâččem koskâldum
- Pasâttâsčäcihuolâttâs tooimâ hemâdâsah
- Merhâšittee maađijjotolâhohtâvuođâi potkânem (moottormaađij)
- Ryevdirađeohtâvuotâ vaarâst potkâniđ hamânân
Eellimtehálijd tooimâid torvejeijee ruđâlâš toimâ:
- Merâjotolâhhaammân tooimâ koskâldum
Kuhesáigásâš tâi vijđes vaahâglâš čuávumuš pirrâsân:
- Maaŋgah čuosâttuvah
Eres vuáđustâsah:
- Ovdeláá tiettum merâčäcitulve, mii tovâttij vaahâglijd

čuávumušâid
- Jotelávt šaddee vijđes tulvevaarâ

Nubástusah iävtuttâsâst merhâšittee tulveriskâkuávlun 

Iävtuttâs mield Kiemâjuuvâ čácádâhkuávlust Kiemâjäävri kaavpug meddâlistoo merhâšittee 
tulveriskâkuávluin. Kuávlust tulveriiskah láá merhâšitteht kiäppánâm Pöyliöjärvi puáđu aledem 
tiet já kuávlu tulveriiskâi haldâšem ulmeh láá iänáážin olášuttum. Stuárráámus uási Kiemâjäävri 
ässein já riskâčuosâttuvâin láá sajadum Pöyliöjärvi puáđoin syeijejum kuávlun. Ko váldá 
huámášumán, et taan heiviittum jäävri já puáđu suoijimtääsi lii olluv, te ton paijeel kulgâm lii 
epituođânálásâš. Tarkkum tulveest ucceeb tuulvij ääigi vahâgeh kuávlust láá uceh. Loopah 
tulvevaarâst leijee riskâčuosâttuvah láá ovtâskâs čuosâttuvah, já omâsteijee puáhtá taid táárbu 
mield suoijiđ. 

Eres tulveriskâkuávluh 

Ovdeláá iävtuttum merhâšittee tulveriskâkuávlui lasseen IPI-kuávdáš lii tulveriiskâi algâlii 
árvuštâlmist tubdâstâm kuávluid, main čácádâhtulveest iä árvuštâllâm mield šoodâ ovdeláá 
mainâšum almolii uáinust vaahâgliih čuávumušah. 

Tavlustâh 3. Eres tulveriskâkuávluh Laapi IPI-kuávdáá kuávlust. 

Čácádâh 
Eres 
tulveriskâkuávlu 

Vuáđustâsah iävtuttâsân 

Kiemâjuuvâ 
čácádâhkuávlu 

Kiemâjävri - Ässeeh (sl. 60) härvinâš tulve luávdim kuávlust
- Jotolâhohtâvuođah vaarâst potkâniđ
- Päikkituálučääsi juovâččem koskâldum
- Pasâttâsčäcihuolâttâs páihálâš koskâldum

Nubástusah eres tulveriskâkuávluin 

Kiemâjuuvâ čácádâhkuávlust Kiemâjävri sirdoo merhâšittee tulveriskâkuávluin eres 
tulveriskâkuávloid. Kiemâjäävrist láá njuoskâmvaarâst monnii verd aassâmtááluh sehe 
päikkituálučääsi juovâččem keežild merhâšittee čäcisiäiluttâh, mon njuoskâm čuávumuššân 
čääsijuovâččem koskâlduvá Kiemâjäävri kuávdáá kuávlust. Ton lasseen kuávlust láá vaarâst 
potkâniđ kyehti merhâšittee maađijohtâvuođâ. 

Áášán kyeskee laavah já asâttâsah 

Laahâ tulveriiskâi haaldâšmist (620/2010), eromâšávt 7, 8, 17 já 20 § 

Staatârääđi asâttâs tulveriiskâi haaldâšmist (659/2010), eromâšávt 1, 7 já 8 § 

Laahâ virgeomâhái vuáváámij já ohjelmij pirâsvaiguttâsâi árvuštâlmist (200/2005), eromâšávt 8 § 

Laavah já asâttâsah láá luođimnáál čujottâsâst www.finlex.fi. 

Euroop Parlament já Rääđi direktiv 2007/60/EY tulveriiskâi árvuštâlmist já haaldâšmist 

Lahtoseh 

1. Kárttá Laapi kuávlu merhâšittee tulveriskâkuávlun iävtuttum kuávluin

2. Kárttá tarkkumkuávlust čaasijtipšomkuávluiguin já čácádâhkuávluiguin

file://///kehanas01.ahk.root/v/ELY%20Lappi/Ympäristö/ROI13_RYHMA_M/Vesitalousyksikkö/Tulvat/TRHS%20III%20kausi/Alustava%20arviointi/Kuuleminen/www.finlex.fi

